
Story spread 1

Selisondzele lilanga lemncintiswano 
wemdanso, bonkhe bantfu 
bakhuluma ngetimphahla 

lebayotiyogcoka.

Story spread 2

Lwazi ukhatsatekile kutsi utawugcokani? Gogo ukhatsatekile 
naye, ufuna umtukulu wakhe aphumelele.

    “Ngikhumbula Mkhulu wami,” Lwazi uyacabanga.  
“Mkhulu bekatawuba nalo lisu.”

Story spread 3

Lwazi utjela Gogo ngelisu lekutsengisa ematsanga, 
kute kutsengwe timphahla.

Lwazi wehla wenyuka atsengisa ematsanga. 
Kute lowatsengako ngobe aluhlata.

Story spread 4

Lwazi uhleti uyacabanga kutsi yini lenye langayenta.
Ubona liputumende lelidzala lelabekwa  

nguGogo etulu ewadirobhu.

Ugibela esitulwini uyaletfula. Utsintsita tintfuli.  
Kutse nalivula, akamange  
akholwe ngulakubonako. 

Story spread 5

Eputumendeni kunetimphahla letinhle taMkhulu!

Emehlo aLwazi agcwala injabulo 
nacabanga ngemncintiswano.

Story spread 6

Lwazi ulinganisa livesti,  
liba likhulu kuye!  

Libhande lasenhloko nalo likhulu.

Uyakhatsateka. Konkhe  
akumlingani kukhulu kuye.

Story spread 7

“Ukhalelani Lwazi?” kubuta Gogo nambona, 
“Letimphahla tinhle!"

“Hhayi Gogo, akusinjalo,” 
kusho Lwazi akhala.  

“Batangihleka. Ngibuke nje!”

“Ngiyati lekumele 
ngikwente,”  

kuphendvula Gogo.

Story spread 8

Gogo uvula umshini wakhe wekutfunga 
wakudzala. Sewunesikhatsi lesidze 
ungasetjentiswa. Ngelwati lanalo, 

wacala wanciphisa timphahla taMkhulu…

Njengobe umncintiswano utawuba 
ngakusasa. Gogo watfunga  

busuku bonkhe.

Story spread 9

Ngelilanga lemncintiswano,  
Lwazi ulele uva buhlungu.  

“Angiyi,” ukhuluma yedvwa. “Ngite lengitakugcoka!”

Gogo umkhomba timphahla latawutigcoka. Lwazi akamange 
awakholwe emehlo akhe. Timphahla setiyisayizi yakhe!

Story spread 10

Lwazi wageza masinyane.       
Wagcoka timphahla takhe.

Timlingana ncamashi!

Story spread 11

Lwazi waba sihlabani embukisweni, 
ngetimphahla takhe telikhetselo.

Wancoba emncintiswaneni! 
Gogo uyatigcabha kakhulu!

